
VOORWOORD

Hierdie Grammatika is opgestel om te voorsien in die
grammatiese behoeftes van Afrikaanssprekende leerlinge op
Sekondére skole. By die behandeling van die stof het ek my
die volgende ten doel gestel:

(i) ’n Poging () om die leerling 'n sulwerder, sistema-
tieser en wetenskapliker insig in die grammatiese
aangeleenthede van sy moedertaal te gee, en (b) om
die leerling op hoogte van sake met die nuwere uit-
komste en opvattinge in taalkunde te bring.

Hiermee wil skrywer nie te kenne gee dat die in-
houd van hierdie Grammatika na opvatting en
voorstelling onaanvegbaar of onaantasbaar is nie.
Hy wat sy beperkinge ken, mag allermins so aan-
matigend wees. Ons soek egter almal na die waarheid
en elkeen probeer om dit na die beste van sy vermoé
te interpreteer. As ‘n mens maar net probeer om
wetenskaplik te werk te gaan, kan jy darem miskien
hier en daar 'n ou opvatting in 'n nuwe lig voorstel.
Sodoende word kritiese beskouings aangewakker en
die fondament gelé vir ander om op voort te bou.

Hier wil ek graag ook gewag-maak van die hulp
wat ek ontvang het van dr. J. J. le Roux wat die
manuskrip vir my deurgelees het, met wie ek so baie
puntjies bespreek het en wie se voorhgtmg hierdie
werk moontlik gemaak het.

Nuwe beskouings en msigte moet in sekere
mate aangepas word by wat die leerling alreeds in
die Primére Skool geleer het; daarom is dit nie
wenslik geag om meteens te radikaal en rewolusionér
te werk te gaan nie. Om aanknopingspunte met die
oue te bewaar en verwarring te voorkom is die ou
terminologie, wat al so vasgewortel is, deurgaans
behou. Slegs hier en daar, waar dit nie anders kon
nie, is enkele nuwe benaminge ingevoer. In hierdie
stadium is dit veel beter om die saak geleidelik aan
te pak. Die ou benaminge is dikwels ook veel korter
en miskien net so doeltreffend as ‘n mens maar net

(¢) ’n min of meer logiese sisteem probeer deurvoer
~en (b) duidelik omskryf wat met elke benaming
bedoel word. _ '
(ii) om die stof eenvoudig te behandel en die verklarings
duidelikheidshalwe behoorlik toe te lig.
(iii) om die gegewens so aanskoulik en prakties moonthk
voor te stel.

Hoewel stylleer nie behandel word nie, het ek my tog
gedwonge gevoel om ’n paar opvattinge omtrent beeldspraak
in 'n nuwe lig te probeer stel. Die behandeling van hierdie
onderwerp in sommige skoolboeke laat soveel te wense oor
dat hier 'n spesiale hoofstuk daaraan gewy word.

In ’n bylaag verskyn etlike taallyste, Hulle bied stof aan
wat deur: die Direkte Metode gedoseer kan word, en vorm
terselfdertyd 'n handige verwysingsbron vir die leerling. Vir
hersieningswerk is sodanige lyste m.i. onontbeerlik.

Ek was voornemens om aan die end van elke hoofstuk ’n.
reeks oefeninge, by wyse van toepassing, te plaas. By nader
beskouing het dit egter onprakties geblyk. Dit sou onmoontlik
wees om aan sowel grammatika as oefeninge reg te laat geskied
sonder dat die boek veels te lywig word.

Daar hierdie boek vir die Sekondére Skool bedoel is, kan
hier geen sprake van volledigheid wees nie. Net die-belang-
rikste verskynsels van die taal word bespreek.

Van sommige van die beskikbare werke oor taal het ek
dankbare gebruik gemaak. ’n Lysie word agterin aangegee.

Ek vertrou dat hierdie boekie aan sy doel sal beantwoord.
Alle menings en beskouings van kollegas word met belang-

Tl A. 8. V. BARNES

Pietermaritzburg,
Oktober 1944.

VOORWOORD BY DIE TWEEDE DRUK
Afgesien van aansuiwering, 'n omskrywing van die werk-
woord, en die toepassing van die nuwe Akademie-reél met

betrekking tot die nasetsel ,,-toe”, bly hierdie druk onver-
anderd. :
' DIE SKRYWER.

